AGENCY FOR WORKFORCE INNOVATION

(AJANS POU POTE SOLISYON NÈF POU ANPLWAYE)
ASISTANS POU CHOMÈ NAN ZÒN SINISTRE
DIREKTIV POU VOYE REKLAMASYON DUA NAN LAPÒS
Y ap mete non w nan yon sistèm ki pèmèt ou voye fè rapò reklamasyon w nan lapòs.  Sa vle di ou pral voye kat sètifikasyon pou reklamasyon w Tallahassee, nan lapòs.  Nan chak kat sètifikasyon, genyen 1 oswa 2 semenn ki ekri. Dat nan semenn yo parèt nan kote ki make nimewo 1 sou kat la. Pou fè reklamasyon pou avantaj sosyal pou semenn ki ekri a (yo), ou dwe reponn tout kesyon pou semenn ki ekri a (yo).  Pou make repons ou, nwasi ti wonn ki kote kesyon yo, anba dat ki ekri pou chak semenn nan.  Sèvi ak yon plim ki ble oswa nwa, oubyen yon kreyon nwa fonse pou reponn kesyon yo.  Si w pa reponn tout kesyon yo, pou chak semenn w ap fè reklamasyon, sa pral lakòz chèk ou gen reta.  Ou dwe siyen epi mete dat sètifikasyon an anba kat la. Si w genyen tout kondisyon pou kalifye yo, n ap voye yon chèk ba ou lè nou resevwa kat sètifikasyon ou avèk tout enfòmasyon yo ekri ladan. Si w bezwen ekri lòt enfòmasyon toujou, pou nenpòt nan repons ou bay pou kesyon yo, ou dwe bay enfòmasyon sa a yo sou yon fèy papye separe, epi mete papye a nan yon anvlòp pou w voye nan lapòs ansanm ak kat sètifikasyon an. Voye kat sètifikasyon an, avèk enfòmasyon yo ekri ladan l, bay :

Tallahassee, FL   32314-5350
POU VOYE REKLAMASYON W NAN LAPÒS  
· Ou pral resevwa kat sètifikasyon pou fè reklamasyon chak 2 semenn nan lapòs.  Sou chak kat, dat pou voye l la ap ekri nan kwen anwo adwat la.  
· Ou dwe voye yon kat nan lapòs chak 2 semenn, nan dat ki ekri nan kwen anwo adwat la.  Se responsabilite w pou voye kat la nan lapòs alè.  Si w voye yon kat nan lapòs anvan dat yo ekri pou voye l la, y ap retounen l ba ou.  
· Si w voye yon kat nan lapòs apre dat yo ekri pou voye l la, sa pral lakòz chèk ou gen reta.  SI RAPÒ W LA GEN PLIS PASE 14 JOU RETA, YO PA KAPAB VOYE OKENN PEMAN BA OU.  Kenbe yo dosye ki montre nan ki dat ou voye kat sètifikasyon an nan lapòs.  
· SI 10 JOU GEN TAN PASE DEPI OU TE VOYE RAPÒ W NAN LAPÒS OSWA POTE L REMÈT NAN MEN, EPI OU PAKO RESEVWA KAT SÈTIKASYON POU VOYE APRE A, 
      TELEFONE 1-866-778-7356.
POU FÈ RAPÒ NAN SANT POU EDE MOUN JWENN TRAVAY LA (ONE STOP CAREER CENTER)  

Tanzantan, yo kapab mande w vini oumenm, nan sant pou ede moun jwenn travay la (One Stop Career Center) pou gade si w toujou kalifye, oswa paske yo vle mande w yon kesyon sou reklamasyon w nan.   Y ap ekri w nan lapòs pou fè w konnen ki dat, ki lè, ak ki kote pou w vini, oumenm, pou rapò a.  Chak fwa w ap vini nan sant la, pote nenpòt ki kat sètifikasyon pou semenn ou genyen, ansanm ak dosye ki montre kote ou chache travay yo, pou fè wè ki efò ou fè pou jwenn travay depi dènye fwa ou te vini, oumenm, nan biwo a pou rapò a.

SI W KOUMANSE NAN YON TRAVAY

Si w ap travay lè jou a rive pou fè rapò sou reklamasyon w nan, ou dwe ekri enfòmasyon yo mande nan kat sètifikasyon w nan, epi voye l nan lapòs.  Sèvi ak yon fèy papye separe pou di non ak adrès kote w ap travay la, dat ou te koumanse travay, ak konbyen ou touche chak semenn (si w ap touche), pou semenn ki ekri sou kat la.
OU DWE TELEFONE 1-866-778-7356 SI :
1.
y ap peye w pou nenpòt nan semenn ki ekri sou kat la, epi ou p ap travay ankò, epi ou vle kontinye fè reklamasyon pou avantaj sosyal.
2.
ou koumanse ale lekòl, oswa ou sispann ale nan yon pwogram fòmasyon ki kalifye.
3.
ou genyen plis pase 14 jou reta, pou yon rapò ou dwe fè.

